
a2r 

Dem Hochwir⸗ 

digſten in Gott Vat⸗ 

ter vnd Herrn/ Herrn Othoni 

Cardinaln/ Epiſchoffen ʒu Aug⸗ 

ſpurg/ vnd Thůmbprobſt ʒů 

Würtʒburg ⁊c. Meinem 

gnedigſten Fürſten/ 

Herrn/ vnd Me⸗ 

cenaten. 

SO gůt diſe Aſiatiſche 

Demegoria des vber⸗ 

treffenlichen Theologi⸗ 

ſchen Rhetoris S. Baſilij iſt/ al⸗ 

ſo ſchwerlich iſt ſie Teutſch ʒu⸗ 

machen: Dann diſe Predig ſo 

gar voller außbuͤndigen/ kuͤnſt⸗ 

reichen Schematen iſt/ das es 

kainen gleichen hat. Sols aber 

                                 a   ij    vnſe⸗ 

a2v 

vnſerer Nation nütʒen/ ſo muͤſ⸗ 

ſets mehr nach dem ſin̄e/ weder 

nach dem Bůchſtaben lauten/ 

were mir aber vil lieber/ nach 

dem Bůchſtaben/ wo ſichs hette 

leiden woͤllen/ weil man hie mer 

die Germaniſmos, weder die 

Græciſmos oder auch die Ro⸗ 

maniſmos anſehen ſol. Darʒuͦ 

iſt die vberſchwenckliche Copia 

cōcionandi diſes Epiſchofs der 

maſſen geſchaffen/ das oft auch/ 

was an jm ſelbſt ʒuuerſteen klar 

iſt/ etwas tunckel ſcheinet/ vnnd 

ſich vngern von jederman ver⸗ 

ſtehn laſſet/ wie ſehr ichs auch 

ʒuweilen nit allein periphraſirt/ 

ſondern auch paraphraſirt hab. 

Die fuͤrgenom̄ene Materi be⸗ 

ſteht durchauß/ Aber darwider 

                                                 diſe 

a3r 

diſe Kirchiſche Puſaun erſchal⸗ 

let/ iſt vom ſathan. Vnd es moͤ⸗ 

gen vnnſere leute/ dieſe harte/ 

ſcharpffe Straffpredig wol ʒu 

ohren vnnd hertʒen faſſen/ weil 

ſie/ Teutſche Chriſtē/ diſer laſter 

weit mehr ʒů beſchuldigen/ dan̄ 

vor ʒeytē die Griechiſchen/ Got 

erbarme ſichs.  Daher wir von 

andern Nationē ſo vbel beſchrei⸗ 

et ſind/ vnd für allen andern/ ſo 

vilfeltige groſſe plagen Goͤttli⸗ 

ches ʒorns/ ſo lange ʒeit her er⸗ 

duldet haben/ deren noch kain 

ende fürhanden/ dann villeicht 

Widerkirchiſche newe Auffru⸗ 

ren (vnter andern plagen) vns 

abermal auß dem tieffen ſchlaf⸗ 

fe erwecken/ vnd nuͤchtern ma⸗ 

den moͤchten/ wie ſich das heu⸗ 

                               a      iij          tig 

tig wetter noch anſehen laſſet. 

Solt aber diſer Epiſchoffliche 

Prediger S. Baſilius/ vnnſere 

Beſtialitet/ baide ʒů tiſch vn̄ ʒů 

tantʒ mit augen jetʒt anſchawē/ 

er wuͤrd die ſtim̄e anderſt erha⸗ 

ben/ vnd vns beſſer abkeret ha⸗ 

ben: Sonderlich weil es durch 

die vermaledeyte licentʒ dieſer 

Chriſtloſen welt dahin komē iſt/ 

das man volſauffen für kein ſün 

de mehr achtet/ vil weniger das 

raſend tantʒen.  Ja diſe mackel 

vnſers Chriſten namens/ durch 

jetʒige luſtliebend weltſect noch 

darʒů gemehret wirdt/ inn dem 

ſie offentlich predigen jres Ertʒ⸗ 

propheten wort: Glaub vn̄ liebe 

laſſe ſich nit außtantʒen/ noch 

auß ſitʒen ⁊c. Welches ſich mit 

                                               diſer 

a4r 

diſer S. Baſilij Sermon ver⸗ 

traͤgt/ wie alles ander/ das diſe 

fürgeben.  Vnnd iſt warlich nit 

ſchlecht ʒubeklagen/ das/ was 

S. Baſilius am herteſten allhie 

ſtraffet/ wir am maiſten thůn/ 

Er ſchilt ſeine Pfarrleut ʒů Ce⸗ 

ſarea/ das ſie ſich am hayligen 

Oſterfeſte voll geſoffen/ vnnd 

darʒů getantʒet hatten/ ſo diſer 

ʒeyt ſolchs an kainen tagen des 

Jares mehr geſchicht/ weder 

auff den Sontagen (welche den 

Oſtertag repreſentirn) vn̄ auff 

andere Feyertage/ Nit anderſt/ 

dann ob die Kirche/ ʒů ſolchem 

fündlichē weſen/ mit dꝰ feyrʒeit/ 

die thür aufgethan hett/ ſo doch 

nichts weniger war iſt/ Hieuon 

an andꝰn orten ʒureden. Nun hat 

                                  a       iiij         es 

es ſich fein vnd eben ʒůtragen/ 

Gnedigiſter Fürſt vnnd Herr/ 

das E. F. G. diſe Baſilianiſche 

Jnuectiuen/ auff diſem jetʒigen 

Reichstage allhie von mir ʒuͦ 

verdeutſchen begeret/ do gleich 

die Roͤm. Kay. Maieſtat/ vnſer 

aller gnedigſter Herr/ von den 

gegenwertigen Reichsſtenden/ 

diß grob laſter ʒuuermeiden be⸗ 

geret hat/ ob doch die groͤblich 

verſchuldte Gaiſſel des gerech⸗ 

ten Richters/ durch vnſern Ab⸗ 

laſſe von diſer toͤdlichen ſeuche/ 

weg genommen/ oder ja gemil⸗ 

tert werden moͤcht. Braucht die 

Vniuerſal Kirche jhren Bandt⸗ 

ſchlüſſel/ wie vorʒeiten/ vnd vn⸗ 

ſere Haͤupter/ baide Gaiſtliche 

vnd Weltliche/ wacheten fleiſſi⸗ 

                                                 ger/ 

ger/ weder ſie thůn/ es wuͤrde 

(glaube mir) das Kaiſerliche/ 

Chriſtliche/ nütʒliche begern vil 

groͤſſern platʒ haben/ vn̄ lenger 

weren/ weder es thůt: Sonder⸗ 

lich auch/ wan̄ ſich dʒ Kirchiſch 

Kegiment ein mal ʒur notwen⸗ 

digen Emendation ſchicket/ do 

diß ainig laſter/ auß dem vil an⸗ 

dere laſter taͤglich flieſſen/ bey 

billich verdienter ſtraffen ver⸗ 

botten/ vnnd auß Gottes forcht 

vnnd eifer ernſtlich gedempffet 

wuͤrd. E. F. G. wolten diſe mei⸗ 

ne geringe arbeyt/ daran doch 

kain fleiß noch trewe geſparet/ 

gnedigſt annemen/ vnd ʒů ge⸗ 

mainem nutʒ vnſers jrrgehends 

Teutſchen Volckes/ nach jhrem 

wolgefallen hiermit gebaren. 

                              a    v        Bin 

Bin gewiß/ das durch diſe Le⸗ 

ction/ etliche tauſent ſeelen auß 

dem ſtrick des Satans errettet/ 

vnd ʒur bůſſe vnd beſſerung be 

kert werden kuͤndten/ wan̄ man 

ein wenig anderſt ʒů den ſachen 

thet/ foͤrchtet GOttes geſtreng 

vrtail/ vnd ſtewert dem wuͤten⸗ 

den lauff diſer ſünd/ vnd ſchan⸗ 

de. Gnad vnd Barmhertʒigkeit 

vnſers HErren mit vns allen/ 

Amen. Actum ʒů Augſpurg/ 

den 24. Junij. Anno 

1559. 

R. V. C. 

        Seruitor 

Georg. Vuice- 

  lius, Senior. 

 


